
Referat
Møte i Arbeidsgruppa 22.05.08
Stad: Åmot
Frammøtte: Olav Bjørn Bakken, Kari Jorunn Borgersen, Sverre Bakke, Arne Kjellsen, Jon Tvitekkja, Helge Kiland
1. Referat arbeidsgruppa
Referatet frå møtet den 21.4.08 blei gått igjennom. Arne Kjellsen vil følgje opp aktuelle undersøkingar som Fylkesmannen kan pålegge Statkraft i følgje konsesjonen. 
2. Referat Kraftutvalet
Det blei referert i frå møtet i Kraftutvalet den 15.5. Intensjonsavtale med Statkraft er sendt til advokatane Lund et co for juridisk vurdering. Politikarane ønskjer prinsipiell vurdering når det gjeld dekning av kostnader til overvaking. Kiland stilte spørsmål om offentleggjering. Resultatet frå møta i Kraftutvalet er i utgangspunktet offentlege, og referat vil bli sendt til arbeidsgruppa. Enkelte unntak i samband med forhandlingar om fordeling av konsesjonskraft med meir. Dette blir vurdert av rådmennene. Kiland står for både innkalling og utsending av referat. Referatet frå siste møte er vil bli sendt når Bakken har kikka nærare på det. 
3. Overvakingsprogrammet; omfang, ansvar og kostnadsfordeling
Fylkesmannen har fått kr 250 000 frå Direktoratet for naturforvaltning til arbeid med vassdirektivet. I utgangspunktet er det tenkt kr 50 000 til kvart vassområde og kr 100 000 til spesialprosjekt, mellom anna arbeid med databasar (Vann-nett). Tokke kommune opprettar ein eigen prosjektkonto. Det synes realistisk å bruke ca 300 000 kr til overvaking i 2008. I fyrste omgang vil det bli brukt av dei 50 000 frå Fylkesmannen. Resten må dekkast av prosjektkontoen. Kommunane vil seinare fordele utgiftene seg imellom. Ein eigen Stortingsproposisjon om innføring av vassdirektivet er i kjømda. Her vil det kanskje kome ei nærare avklaring om kostnadsfordeling kommunar/stat. Ein søknad om midlar frå Vassregionen fekk avslag. 
Til neste møte må Statkraft presentere status for sine undersøkingar. Økologisk tilstandsovervaking vil truleg koste meir enn overvaking av vasskjemi. Problemkartlegging er aktuelt når det gjeld krypsiv, framande artar (ørekyt), utslepp frå landbruket og colibakteriar i Tokkeåi. 

4. Sentrale problemstillingar, høyringsdokument frå Vassregionen. 
Det blei vist til behandling i Kraftutvalet. Høyringsfristen er 1. juli, og ein reknar derfor med å også behandle saka på neste møte den 18.6. Fram til høyringsfristen er det viktig å få med seg viktige interesser og problemstillingar. 
Kjellsen og Kiland refererte frå synfaring med fiskelaget i Edland dagen før. Utette gjødselkjellarar og graving med påfølgjande sedimenttransport har gitt store problem med tilgroing og forandring av botnen i Tveitevatn. Krypsiv har ein vesentleg rolle, både som dominerande plantevekst og som felle for sedimenttransporten nedover i vassdraget. Krypsiv er definert som det største miljøproblemet i Otra, der krypsivet i 2005 dekte eit areal på ca 10700 da. Problemvekst av krypsiv er også kjent frå uregulerte vassdrag. Ein reknar med at nitrogen spelar ein viktig rolle. Viktige kjelder til nitrogen i vassdraget kan vera lufttransporterte tilførslar, avrenning frå landbruk og utslepp frå reinseanlegg. Minstevassføring kan også vera ein del av problematikken. Utbreiing av krypsiv vil vera eit viktig emne for problemkartlegging i vassdraget. Kjellsen vil lufte dette med Høgskulen i Telemark. 
Sommarnedtapping i reguleringsmagasin vil bli følgd opp som ei svært viktig sak både under vassdirektivet og vilkårsrevisjonen. Ei slik nedtapping vil kunne utradere bestanden av skjoldkreps, som i høgfjellsmagasin med god pH ofte vil vera det viktigaste næringsdyret for fisk. Det blei også vist til erfaringar frå mellom anna Bordalsvatn i 2006, der det blei registrert fisk med ein K-faktor på ned i 0,5. Under slike tilhøve får også fisken problem med å overleve. Nedtapping av magasina om sommaren er ein situasjon som ikkje blei rekna med under dei skjønna som blei haldne. 
Kjellsen vil ta kontakt med Vegkontoret i Telemark og Vegdirektoratet om avrenning/utvasking frå E-134.

5. Identifisering og karakterisering av vassførekomstar. 
Fylkesmannen vil her nytte seg av ein person i sekretariatet for vassregionen, som vil legge inn dei nødvendige opplysningane frå eksisterande databasar og register. I ein del tilfelle vil det vera nødvendig med ei nøyare vurdering i felt for å vurdere kandidatar til sterkt modifiserte vassførekomstar (SMVF). Delar av regulerte vassdrag, eks Tveitevatn, kan vera førekomstar som ikkje skal klassifiserast som SMVF. 

6. Miljømål SMVF
Inntil vidare har ein ingen instruks for fastsetjing av miljømål (godt økologisk potensial) for slike førekomstar. Forslag til inndeling av førekomstar med miljømål må vera klart til hausten, og ein tek sikte på å ha eit utkast på komande møte i Kraftutvalet. For førekomstar der det tidlegare er registrert skjoldkreps kan førekomsten av skjoldkreps vera ein viktig del av miljømålet. I tørrlagde elvefar kan ei eller anna form for miljøbasert vassføring vera aktuelt, eks. nedre del av Bora. 
7. Organisering og brukarmedverknad.

Ein arbeider etter følgjande modell:

I referansegruppene vil ein prøve å trekke med seg lokale interessegrupper, eks. fiskelag, bondelag, grendelag, enkeltpersonar osv.  
I perioden 1.9. – 20.9. vil ein arrangere 3 opne kveldsmøte; i Rauland, Edland og på Dalen. Media og sekretæren for vassregionen Marianne Seland vil også bli invitert. Arne Kjellsen står for innkalling og organisering. 
Helge Kiland lagar informasjon om arbeidet med vassdirektivet og vilkårsrevisjonen meint for fyrste nummer av Blåmann (meldingsblad for Vinje kommune) og for nettsidene til Tokke kommune. Det må leggast meir informasjon ut på nettet, eks møtereferat, rapportar, linkar til andre nettstader med vidare. Rådmannen i Tokke tek på seg redaktøransvaret. Kontakt med avisene er også viktig. 

8. Kravsortering, vilkårsrevisjonen

Kravdokumentet som blei laga i 2006 er ikkje endeleg. Det blei den gongen varsla at det ville bli ein ny runde med høve til innspel og krav. Det vil vera eit viktig emne for dei lokale folkemøta som skal haldast i september. 

Krava frå kravdokumentet må sorterast i følgjande katgoriar:

· Klare krav

· Krav i grenseland

· Privatrettslege/irrelevante krav

Sekretæren lagar eit utkast som arbeidsgruppa kan ta stilling til før neste møte. Det blei også reist spørsmål om behovet for gjennomgang av dei skjønna som har vore haldne. Det vil bli nærare vurdert saman med Statkraft. 

9. Kulturminne

Det blei vist til svar frå kulturminneavdelinga i fylkeskommunen på brev om oversikt over arkeologiske registreringar. Sekretæren formar eit brev til Universitetets oldsaksamling med spørsmål om behov for nærare registreringar i reguleringsmagasin. For nyare kulturminne kjenner ein ikkje til registreringar. Det vil bli teke kontakt med Tokke Samfloting med tanke på fløtingsminne. 
10. Neste møte

Neste møte i arbeidsgruppa blir på Dalen fredag 20.6. kl. 9. 
Til møtet skal sekretæren legge fram eit utkast til kravsortering og ei grovskisse til miljømål for SMVF. 

Tidsplanen for vassdirektivet er stram: 1.7. Innspel til høyringsnotat. 1.10. Utkast til miljømål med meir. 
Eg viser elles til vedlegg frå Arne Kjellsen nedunder.

Helge Kiland

Vannforskriften.

Tidsplan ( Ref.Planprogrammet)

	Oppgave
	Frist
	Hvem

	Offentlig høring av vesenlige spørsmål
	01.07.08
	VRM

	Utrede og prioritere tiltak
	01.07.08
	Vannområdeutvalg

	Avveie omfang av tiltak
	01.07.08
	Vannområdeutvalg

	Anbefale realistiske miljømål
	01.10.08
	Vannområdeutvalg

	Sammenfatte tiltaksprogram
	01.10.08
	Vannområdeutvalg

	Begrunne unntak fra miljømål
	01.10.08
	Vannområdeutvalg

	Sammenstille forslag til regional vannforvaltningsplan
	31.12.08
	VRM/FM

	Offentlig høring av forvaltningsplanen
	01.07.09
	VRM/FM

	Vedtak av forvaltningsplanen i Fylkestingene
	01.10.09
	VRM/FM/FK

	Vedtak i statsråd
	31.12.09
	DN/VRM


VRM:Vannregionmyndighet

FM:Fylkesmannen

DN: Direktoratet

FK:Fylkeskommunen
Vannområdeutvalg – kommunene, Fm, NVE, regulant mfl.

Hovedkontor Fyresdal
Avdelingskontor Skien
Sentrumsbygget


Fyresdal Næringshage

Ole Cudriosgt. 25





4735 Evje



3870 Fyresdal

Postboks 116 Sentrum


Telefon: 37 93 23 50



Telefon: 35 06 77 00

3701 Skien
Telefax: 37 93 23 59



Telefax: 35 06 77 09

Telefon: 976 72 619




E-post: post@fnat.no

Telefax: 35 58 82 01




Bankgiro: 2801.08.26952



Org nr: 984 731 604




Internett: www.fnat.no










